
Na osnovu člana 23.  i  24.  Zakona o Tužilaštvu Brčko distrikta Bosne i Hercegovine („Službeni glasnik Brčko distrikta BiH“,  broj 19/07),  člana 4 Pravilnika o orijentacionim mjerilima za rad tužilaca u tužilaštvima u Bosni i  Hercegovini („Službeni glasnik BiH“, broj 6/22),  člana 11. Uputstva za izradu planova rješavanja starih predmeta u tužilaštvima u BiH broj: 13-02-3963-1/14 od 19.12.2014. godine i člana 13  i  14 Pravilnika o unutrašnjoj organizaciji i poslovanju Tužilaštva Brčko distrikta Bosne i Hercegovine - prečišćen tekst broj:         A-310/2019 od 31.3.2022. godine, glavni tužilac Tužilaštva Brčko distrikta Bosne i Hercegovine  p o d n o s i 
I Z V J E Š T A J
O IZVRŠENJU PLANA RJEŠAVANJA STARIH PREDMETA 
 ZA PERIOD 1.1 - 30.6.2023. GODINE
I - UVODNE NAPOMENE 


U Izvještaju o izvršenju Plana rješavanja starih predmeta za period 1.1- 30.6.2023. godine (u daljem tekstu: Izvještaj) iskazuje se postignuti nivo učinka u rješavanju starih predmeta  u Tužilaštvu Brčko distrikta BiH (u daljem tekstu: Tužilaštvo) po vrstama i količini riješenih predmeta u izvještajnom periodu i drugi parametri kojima se iskazuje stepen izvršenja Plana rješavanja starih predmeta za 2023.godinu. Plan rješavanja starih predmeta za 2023. godinu, broj: A-101/2023, donesen je 15.2.2023. godine  u skladu s Uputstvom za izradu planova rješavanja starih predmeta u tužilaštvima u BiH broj: 13-02-3963-1/14 od 19.12.2014.godine, Uputstvom o dopuni Uputstva za izradu Planova rješavanja starih predmeta u tužilaštvima u BiH broj: 13-02-3963-1/2014 od 19.12.2014.godine, Uputstvom o dopuni Uputstva za izradu Planova rješavanja starih predmeta u tužilaštvima u BiH broj: 13-02-3820-1/2015 od  24.12.2015.godine i Uputstvom o izmjenama i dopunama Uputstva za izradu planova rješavanja starih predmeta u tužilaštvima u BiH, broj: 13-02-3-3492-1/2017 od 10.11.2017. godine (u daljem tekstu: Uputstvo). 

Iz praktičnih razloga Izvještaj se konceptualno naslanja na Plan rješavanja starih predmeta tako da se radi  lakšeg iskazivanja i vrednovanja  ukupnog institucionalnog učinka referira  u odnosu na svaki element Plana, sadržavajući u prilogu statistički izvještaj o broju riješenih starih predmeta, vremenu i načinu rješavanja. 
II – OBIM PLANA RJEŠAVANJA STARIH PREDMETA 

Planom rješavanja starih predmeta utvrđena je obaveza postupajućim tužiocima da tokom planskog perioda  završe  sve stare predmete  (28), a ukoliko to ne bude moguće onda da ih dovedu  u stanje da se jedino objektivne okolnosti mogu uzeti kao razlog neokončanja predmeta.  
Tako je Plan rješavanja starih predmeta obuhvatio  nezavršene KT i KTA predmete otvorene 2020. godine i ranije  u kojima je tokom planskog perioda objektivno moguće donijeti tužilačku odluku. Saglasno članu 4. Uputstva iz plana rješavanja starih predmeta isključene su sljedeće vrste predmeta: 
a) stari predmeti u kojima su raspisane potjernice;

b) predmeti ratnih zločina, koji se rješavaju u skladu s posebnim planovima,

c) predmeti za krivična djela za koje je propisana kazna zatvora do tri godine, u kojima se ne može 
                raspisati  potjernica, a osumnjičeni je nedostupan.
Plan rješavanja starih predmeta  iskazan je tabelarnim prikazom ukupnog broja starih KT i KTA  predmeta, te starih predmeta planiranih za rješavanje s  njihovim oznakama, vrstom kriminala, postupajućim tužiocima i ostalim parametrima iz člana 6.  Uputstva za izradu planova. Ovaj TCMS dokument sa stanjem na dan 30.6.2023. godine po svojoj strukturi istovremeno predstavlja i statistički izvještaj o izvršenju Plana rješavanja starih predmeta, koji u ovom smislu sadrži iskazano vrijeme i način završetka starih predmeta (Prilog broj:1).  Uz ovaj izvještaj kao statistički prikaz rada u rješavanju starih predmeta  prilaže se  i TCMS izvještaj  pod nazivom: „Ukupna realizacija plana tužilaštva u zadanom periodu (D/B) (Prilog broj: 2).
     U skladu s navedenim statističkim izvještajima u izvještajnom periodu  riješeno je šest KT predmeta od sedam planiranih za rješavanje, tako da stopa rješavanja planiranih KT predmeta iznosi  86 %.  Takođe, riješena su i dva KTPO predmeta od planiranih pet (stopa riješenosti 40%),  dva KTK predmeta od četiri planirana (stopa riješenosti 50%) i jedan KTF predmet, koliko je i  bilo planirano (stopa riješenosti 100%).   Tako je od ukupno 17 planiranih starih predmeta KT osnove riješeno njih 11, pa stopa njihove  riješenosti iznosi 65%. S druge strane od ukupno 11 starih predmeta KTA osnove obuhvaćenih Planom rješavanja starih predmeta  riješeno je njih četiri ili  37% (KTA-4/6 ili 50%, KTAK 0/3 ili 0% i KTAPO 0/2 ili 0%)

   Sveukupno, od 28 starih „KT“ i „KTA“ predmeta, koliko ih je obuhvaćenom Planom rješavanja starih predmeta, riješeno je njih 15 ili 54%, dok ih je isto toliko ostalo neriješeno. Usto, riješen je i jedan KTO predmet koji usljed raspisane potjernice nije bio planiran za rješavanje. 
  Iz dostavljenih priloga uz ovaj izvještaj  vidljivo je da stari predmeti nisu rješavani „redom“,  prema starosti inicijalnog akta. Imajući u vidu različitost predmeta koja se tiče: broja osumnjičenih lica, broja i vrste radnji krivičnih djela (svi KT predmeti) odnosno potencijalnih krivičnih djela (svi KTA predmeti ), vrste i broja istražnih radnji koje treba preduzeti, te uopćeno govoreći obimnosti i složenosti istraga, gotovo je nemoguće planirati rad na predmetima tako da oni budu rješavani redoslijedom po starosti inicijalnog akta. Takav je slučaj i s ovim planom rješavanja starih predmeta i njegovom realizacijom. 
         U planiranim a neriješenim starim predmetima  okolnosti koje  su sprječavale njihovo  rješavanje najčešće se mogu uzeti kao objektivne (složenost i obimnost predmeta, sporost u pružanju međunarodne pravne pomoći dr.).
      III –  IZVRŠENJE, NADZOR I IZVJEŠTAVANJE
          Za izvršenje Plana  neposredno su bili zaduženi tužioci. Nadzor nad izvršenjem Plana vršio je glavni tužilac uvidom u evidencije o rješavanju  starih predmeta i preduzimanjem drugih mjera iz svoje nadležnosti (uvidom u TCMS  i  druge u tu svrhu kreirane statističke izvještaje). Rezultati nadzora predstavljani su kroz  interne radne sastanke tužilaca s glavnim tužiocem i sjednicama Kolegija Tužilaštva. U svim prilikama obavezani su i podsjećani  tužioci da preduzmu potrebne mjere i radnje u pravcu rješavanja starih predmeta. Sve navedene mjere  do kraja planskog perioda intenzivno će se i dalje  provoditi u smjeru realizacije Plana rješavanja starih predmeta u najvišem mogućem procentu. 
Broj: A  - 101/2023





                       GLAVNI TUŽILAC
Brčko, 5.7.2023. godine                                                                                        _____________________
                               
    
  ZEKERIJA MUJKANOVIĆ

         Dostavljeno:

1. Visokom sudskom i tužilačkom vijeću BiH
2. a/a 
� U riješene predmete ove vrste uračunat predmet  T 18 0 KTA 0014696 20  koji,  iako  stvarno završen prelaskom u drugu vrstu predmeta prije 30.6.2023. godine, nije do tog datuma bio iskazan završenim u TCMS-u.  

